Кыргыз Республикасынын Улуттук статистика комитетинин Расмий статистикалык маалыматты жайылтуу

С А Я С А Т Ы 
1. Ушул саясат, ал метамаалыматтар жана түшүнүк берүүчү комментариялар менен коштолгон жана пайдалануучулардын ага болгон ишенимин жогорулатууга багытталган расмий статистикалык маалыматка пайдалануучулардын текши (бирдей) жана бир убакта жетүүсүн камсыз кылуу максатында иштелип чыкты.    
2. Расмий статистикалык маалыматты жайылтуу жана берүү процессинде мамлекеттик статитика органдары  Кыргыз Республикасынын Конституциясын,  «Мамлекеттик статистика жөнүндө», «Кыргыз Республикасынын мамлекеттик органдарынын жана жергиликтүү өз алдынча башкаруу органдарынын жүргүзүүсүндө болгон маалыматка жетүү жөнүндө», «Жеке мүнөздөгү маалымат жөнүндө», «Электрондук байланыш жөнүндө» Кыргыз Республикасынын мыйзамдарын, расмий статистика жаатындагы БУУнун негиздөөчү принциптерин, Европа статистикасынын ченемдеринин кодексин, ошондой эле ушул Саясатты колдонууга алышат. 
3. Расмий статистикалык маалымат анын актуалдуулук, өз убагында берүү, объективдүүлүк, жеткиликтүүлүк жана салыштыруучулук принциптерин колдонуу менен пайдалануучуларга жайылтылат жана берилет.   
4. Расмий статистикалык маалымат ички макулдашууга жана  ирээттүүлүккө ээ, аны ар кайсы булактардан тузүү учурунда бирдиктүү стандарттар, түшүнүктөр, атоолор (терминдер), алардын аныктамалары жана классификациялары колдонулат.    
5. Пайдалануучуларга жайылтыла жана бериле турган расмий статистикалык маалымат аны туура интерпретациялоону камсыз кыла турган метамаалыматтар менен коштолот. Расмий статистикалык методологиядагы олуттуу өзгөрүүлөр жөнүндө пайдалануучуларга алдын ала билдирилет.  
6. Мамлекеттик статистика органдары тарабынан чыгарыла турган расмий статистикалык басылмалар пайдалануучуларга мамлекеттик жана расмий тилде, ал эми айрым учурларда – англис тилинде берилет жана жайылтылат.
7. Расмий статистикалык маалымат статистикалык басылмаларга, жалпы маалымат каражаттарына басып чыгаруу, Улутстаткомдун расмий сайтына (www.stat.kg), мобилдик тиркемеге жайгаштыруу, түзүлгөн келишимдерге (макулдашууларга) ылайык, ошондой эле пайдалануучулардын жекече суроо-талаптары боюнча социалдык тарамдарга айрым маалыматтык материалдарды басып чыгаруу жолу менен  пайдалануучуларга жайылтылат жана берилет.  
8. Расмий статистикалык маалымат, купуялуу маалыматтан башкасы, жалпы пайдалануучулар үчүн жеткиликтүү болуп саналат.   
9. Расмий статистикалык маалыматтын туура эмес колдонулушун же түшүнүгүн (трактовка) комментариялоого мамлекеттик статистика органдарынын укугу бар. 
10. Мамлекеттик статистика органдары тарабынан түзүлө турган расмий статистикалык маалыматты пайдалануучуларга жайылтуунун жана берүүнүн тартиби Кыргыз Республикасынын Улуттук статистика комитети тарабынан түзүлөт. 
11. Улутстаткомдун аймактык мамлекеттик статистика органдары, ведомстволук уюмдары өздөрүнүн расмий статистикалык маалыматты пайдалануучуларга жайылтуу жана берүү боюнча өздөрүнүн ишмердигинде ушул Саясатта аныкталган принциптерди колдонушат.
